
 

 

 

 

 

 

 

 

Reglament da recepir burgheis 

Reglament da recepir burgheis 
 
 
Art. 1 
 
Quest reglament reglescha la procedura da naturalisaziun tenor la lescha 
cantunala dil dretg da burgheis1. 
 
 
Art. 2 
 
Il dretg da burgheis communal sa vegnir concedius ni garantius a persu-
nas cun domicil en Tujetsch, che han dapi silmeins 4 onns (Svizzers / 
Svizras) resp. 6 onns (persunas digl exteriur) lur domicil en vischnaunca. 
El mument avon la damonda sto la persuna haver viviu duront 2 onns 
senza interrupziun en Tujetsch. 
 
 
Art. 3 
 
1  La suprastonza communala examinescha las pretensiuns formalas e fa 
 ils sclariments necessaris.  
 
2  La suprastonza communala envida las persunas che fan ina damonda 
 da naturalisaziun ad in discuors da qualificaziun, el qual surtut 
 l’integraziun e las enconuschientschas tenor art. 5 dall’ordinaziun tier la 
 lescha cantunala dil dretg da burgheis2 vegnan examinadas.  
 
3  L’execuziun da questa lescha schai ella responsabladad dalla 
 suprastonza communala. Ella communichescha la decisiun3 sur d’ina 
 damonda da naturalisaziun a scret. 
 
 
4  La suprastonza communala fa annunzia al cantun4 enteifer 5 dis dapi la 
 naturalisaziun, sche tala ei succedida sin fundament dad indicaziuns 
 fallidas ni entras zuppentar fatgs evidents.  
 
 
Art. 4 
 
1  Per decisiuns en la procedura da naturalisaziun vegnan taxas che cu-
 vieran ils cuosts incassadas. Quellas sedrezzan tenor art. 24 dalla le-
 scha dil dretg da burgheis dil cantun Grischun. 
 
2  Ella sa decider per Svizzers / Svizras e per persunas digl exteriur diffe-
 rentas pauschalas per in cass. Per ina renaturalisaziun san pauschalas 
 pli bassas vegnir fixadas. Las pauschalas ein d’adattar periodicamein 
 allas expensas effectivas. 
 
3  La suprastonza communala sa reducir ni relaschar las taxas per affons 
 minorens, ils quals vegnan buca naturalisai ensemen culs geniturs, per 
 persunas en formaziun ni per acziuns. 
 
4  Per la lavuraziun dallas damondas da naturalisaziun sa in pagament 
 anticipau da cuosts vegnir incassaus. 

Taxas 
 
 
 
 
 
 
 
 
 
 
 
 
 
 
 

                                            
1 Lescha dil dretg da burgheis dil cantun Grischun dils 31 d’uost 2005  
2 Ordinaziun tier la lescha dil dretg da burgheis dil cantun Grischun 
3 Art. 4 e 17 dall’ordinaziun tier la lescha dil dretg da burgheis dil cantun Grischun 
4 Lescha federala sur digl acquist e la sperdita dil dretg da burgheis Svizzer dils 29 da settember 1952 



Art. 5 
 
En cass giustificai sa la suprastonza communala surdar il dretg da bur-
gheis d’honur.  
 
 
Art. 6 
 
Decisiuns negativas ein dad argumentar. Plinavon sto ei vegnir dau la 
pusseivladad da far protesta enteifer 30 dis tier la Dertgira administrativa 
dil cantun Grischun. 
 
 
Art. 7 
 
Quest reglament entra en vigur igl 1. da schaner 2007 e remplazza tal dils 
6 da settember 2002. 
 
 
Art. 8 
 
Quest reglament ei vegnius approbaus entras la radunonza da 
vischnaunca dils 15 da december 2006. 

